
Glasnik
Privredne komore Kantona sarajevo

prokrčiti 
put razvoju biznisa

PLATFORMA SA 90 KONKRETNIH 
PRIJEDLOGA ZA RAZGOVORE SA 

NOVOIZABRANOM VLASTI 



 

 

 Skupština Privredne komore Kantona Sa-

rajevo je na  sjednici  održanoj 14. decembra 2006. 

godine usvojila Platformu za razgovore poslovnog 

sektora sa novoizabranim organima vlasti. Sjedni-

com je predsjedavao Muhamed Šaćiragić, predsjed-

nik Skupštine. Platforma je ocijenjena kao izuzetno 

dobar i sveobuhvatan dokument koji tretira najaktu-

elniju privrednu problematiku, način prevazilaženja 

postojećeg stanja i stvaranje povoljnijeg poslovnog 

ambijenta. 

 »Ovaj dokument biće objavljen na web stranici 

Komore, a kako bi dobio na što većem značaju već je 

značajan broj privrednika svojim potpisom podržao 

prijedloge sadržane u Platformi», kazao je Kemal 

Grebo, predsjednik Privredne komore Kantona Sa-

rajevo, pozivajući i ostale privrednike da se pridruže 

akciji potpisivanja peticije.

  Stav Skupštine je da ovaj Dokument treba da 

posluži kao osnova za razgovore poslovnog sektora 

sa novoizabranim organima izvršne i zakonodav-

ne vlasti na svim nivoima i da ovi prijedlozi trebaju 

predstavljati osnov njihovog programa rada. Kako bi 

se brže krenulo ka rješavanju nagomilanih problema, 

privreda Sarajevskog kantona zahtijeva hitno konsti-

tuisanje Vlade Kantona Sarajevo i drugih organa. 

Godišnja dokumenta
Skupština je usvojila godišnja dokumenata Komore: 

Izvještaj o radu za 2006. godinu, Program rada za 

2007. godinu, Rebalans Finansijskog plana za 2006, 

godinu, Finansijski plan za 2007. godinu i Odluku o 

visini i načinu plaćanja članarine za 2007. godinu.  

Zasjedala Skupština Komore 

Hitno konstituisati Vladu Kantona Sarajevo i 

rješavati probleme privrede 

Jedinstven front poslovnog 

sektora

Platforma sadrži preko devedeset konkretnih prijedlo-

ga. Važno je naglasiti da će Komora na realizaciji zada-

taka iz ove Platforme stvarati jedinstven front poslov-

nog sektora (privredne komore svih nivoa, udruženja 

poslodavaca i druga udruženja privrednika i asocijacija 

privrede, Sindikat i dr.) u cilju jedinstvenog djelovanja 

prema nadležnim državnim organima na realizaciji za-

dataka iz Platforme.

APEL PREDSJEDNIKA KOMORE

Poštovani članovi Komore,

još jednom vas molim za doprinos prevazilaženju sa-

dašnje fi nansijske situacije Komore nastale prije svega 

zbog neplaćanja članarine jednog broja članova Ko-

more.

 Želim naglasiti da se oko 80% prihoda Komore 

ostvaruje po osnovu članarine i ukoliko se ona nere-

dovno izmiruje, to neminovno dovodi do reduciranja 

aktivnosti Komore. Sada se rad Komore održava kraj-

njim naporom zahvaljujući jednom broju članova koji 

redovno izmiruju svoje obaveze prema Komori i veli-

kom zalaganju zaposlenika Komore i pored toga što 

njihove plaće stalno zaostaju za drugim zaposlenicima 

u Kantonu Sarajevo od 2003. godine do danas.

 Stoga, u cilju održavanja Komore i ostvarivanja 

njene funkcije, posebno u oblasti unapređivanja pri-

vrede i poduzetništva, otklanjanja barijera u odvijanju 

biznisa i stvaranja povoljnijeg privrednog ambijenta, 

molim članove Komore da što prije izmire dospje-

le obaveze po osnovu članarine, a razmotre i dru-

ge vidove saradnje sa Komorom na komercijalnoj i 

drugoj osnovi.

 Odluka da se članovima Komore obratim sa 

ovim Apelom je za mene bila izuzetno teška, ali dru-

gog izlaza nisam vidio i očekujem da će on naići na 

razumijevanje članova i da će imati pozitivan efekat na 

fi nansijsku situaciju Komore.

IZ PROGRAMA RADA 

Programske 

aktivnosti za 

2007. godinu
 Osnovna aktivnost Komore u 2007. godi-

ni odvijaće se na realizaciji zadataka sadržanih u 

dokumentu «Prijedlozi za otklanjanje barijera u 

razvoju biznisa». 

 Komora planira realizovati šest projekata 

koji imaju opći značaj za privredni razvoj. Pored 

toga Komora planira realizovati tri projekta uz po-

moć stranih vlada i međunarodnih organizacija. 

 Pružanjem kvalitetnih usluga kontinuirano 

će se doprinositi rastu i razvoju članova Komore. 

To će se prvenstveno ostarivati putem podsticanja 

rasta proizvodnje i izvoza, uspostavljanja i razvoja 

međusobne saradnje, uključivanja kompanija u re-

gionalne i međunarodne projekte i dr.

 Komora će nastaviti sa pružanjem stručne 

pomoći članovima, vršiti usluge prevođenja, ovje-

ravanja poslovnih pisama, te rješavati druge prob-

leme prema specifi čnim zahtjevima kompanija.

 Aktivnosti na unapređenju izvoza biće iz-

među ostalog usmjerene na promovisanje naših 

kompanija u inozemstvu, s ciljem pospješivanja 

dotoka stranog kapitala, privlačenja stranih inves-

titora, podsticanja viših oblika poslovne saradnje, 

zajedničkih nastupa na trećim tržištima i sl. 

 Posebna aktivnost biće usmjerena na pripre-

manje kompanija za poslovanje u okviru nedavno 

potpisanog Sporazuma o centralnoevropskoj zoni 

slobodne trgovine (CEFTA) i po osnovu Sporazu-

ma o stabilizaciji i pridruživanju Evropskoj uniji.

 U 2007. godini Komora planira realizovati 

62 edukacije (seminari i kursevi), od čega 49 edu-

kacija predstavljaju nove teme. 

 Kroz informatičke usluge nastojaće se infor-

misati i animirati članovi o značaju korištenja in-

formatičkih tehnologija u biznisu.

 Nastaviće se sa aktivnostima iz oblasti okoli-

ne i održivog razvoja sa posebnom pažnjom na in-

formisanje i osposobljavanje članova za implemen-

taciju propisa iz ove olasti, te prenosu savremenih 

znanja i iskustava.

 Prema fi nansijskim mogućnostima Komo-

ra planira uzeti učešće na jednom broju sajmova 

u zemlji i inozemstvu, te organizovati promocije i 

prezentacije kompanija i njihovih proizvoda u skla-

du sa iskazanim interesom.

 Također, u planu je izrada osamnaest raznih 

publikacija, čija je realizacija uslovljena fi nansij-

skim mogućnostima Komore. 

Uspješno realizovani 

ključni zadaci 
 I pored teške fi nansijske situacije Komore, 

uslovljene prelaskom na dobrovoljno članstvo, ipak 

su uspješno realizovani ključni zadaci iz Programa 

rada za 2006. godinu, što ilustruje sljedeće:

realizovano je sedam projekata

u okviru poslovnih usluga kontinuirano se do-

prinosilo rastu i razvoju članova Komore i ja-

čanju njihove konkurentne sposobnosti

dato je preko 300 odgovora na razne upite 

kompanija iz zemlje i inozemstva, a pružane 

su usluge prevođenja, ovjere poslovnih poziva 

(1.822), viziranje pasoša za R. Sloveniju (68), 

obrade certifi kata koji prate bh. proizvode pri 

izvozu (217) i sl.

upućene su 44 inicijative nadležnim organima i 

institucijama za unapređenje poslovnog ambi-

jenta, a ključne su sadržane u «Prijedlogu mje-

ra za otklanjanje barijera u odvijanju biznisa» 

(porezi, carine, PDV, naknade, članarine i dr.) 

dat je doprinos u izradi i donošenju Pravila za 

konsultacije u izradi pravnih propisa

posvećivana je značajna pažnja načinu i oblici-

ma podsticanja izvoza i smanjenja trgovinskog 

defi cita 

•

•

•

•

•

•

realizovano je 39 različitih edukacija, što je za 

13,5% više u odnosu na predhodnu godinu 

poboljšan je kvalitet pružanja informatičkih 

usluga 

učestvovalo se na sajmovima u zemlji i inozem-

stvu i organizovalo više prezentacija i promo-

cija 

značajna pažnja posvećivana je problematici 

zaštite okoline i održivog razvoja

uspješno je provedena periodična provjera 

sistema upravljanja kvalitetom certifi kacijske 

kuće Det Norske Veritas bez registrovanih opa-

žanja/neusklađenosti.

izdat je veliki broj publikacija, informacija, CD-

a...

•

•

•

•

•

•

privreda ks

U 2006. godini u  Kantonu Sarajevo, posmatrano kroz 
osnovne indikatore poslovanja, ostvarene su sljedeće 
pozitivne tendencije:
 Prosječna industrijska proizvodnja za deset 

mjeseci 2006. godine zabilježila je rast od 5,9% u odno-

su na isti period predhodne godine (u FBiH za 5,4%). Od 

20 industrijskih grana, njih osam je ostvarilo rast i to u 

rasponu od 6,1 (proizvodnja električnih mašina i apara-

ta) do 58,8% (proizvodnja celuloze, papira i proizvoda 

od papira), dok je ostalih dvanaest zabilježilo pad koji je 

posebno registrovan u proizvodnji odjeće, doradi i bo-

jenju krzna (index 15,7).

 Proizvodnja u šumarstvu, je za devet mjeseci 

tekuće godine ostvarila rast od 11,7%, a prodaja 14% u 

odnosu na isti period prethodne godine.

 Prihod u turizmu za deset mjeseci 2006. godi-

ne u odnosu na isti period predhodne godine veći je za 

9,5%. Za deset mjeseci Kanton Sarajevo je posjetilo pre-

ko 108 hiljada turista ili više za 11%, u čemu je učešće 

stranih turista 75%.

 Za devet mjeseci zaposlenost je povećana za 

2,8%. Krajem septembra 2006. godine u Kantonu je re-

gistrovano 96.181 zaposlenih lica.

 Promet u trgovini na malo sa PDV-om u peri-

odu I-X 2006. godine iznosi 1.409,4 miliona KM.

Na drugoj strani negativna kretanja izražena su kroz 
sljedeće:
 Cestovni prevoz roba za devet mjeseci 2006. 

godine zabilježio je pad od 40,9% u odnosu na isti peri-

od predhodne godine.

 Promet u ugostiteljstvu za devet mjeseci 2006. 

godine ostvaren je u iznosu od 31,6 mil. KM i niži je za 

3,2% u odnosu na isti period 2005. godine.

 Broj nezaposlenih lica je u porastu. Krajem sep-

tembra o.g. u Kantonu Sarajevo registrovano je 68.430 

nezaposlenih lica, što je za 2,4% više u odnosu na isti 

mjesec predhodne godine. Ukupna stopa nezaposlenos-

ti iznosi 41,6%, a u istom periodu predhodne godine iz-

nosila je 41,5%.

 Cijene na malo su zabilježile rast od 7,2% za de-

set mjeseci o.g. u odnosu na isti period 2005. godine i 

7,7% za usluge.

 Troškovi života su viši za 7,4% u odnosu na isti 

period tekuće godine.

 Ovo su već ozbiljna upozorenja na potrebu kon-

trole infl atornih kretanja.

 

Posebno značajan segment privrede je spoljnotrgovin-
ska razmjena Kantona Sarajevo za jedanaest mjeseci 
o.g. 
 Za jedanaest mjeseci ove godine obim spoljno-

trgovinske razmjene Kantona Sarajevo povećan je za 

svega 1,9% u odnosu na isti period prethodne godine (za 

nivo BiH rast iznosi 14,7%, a F BiH za 14,6%). Učešće 

Kantona Sarajevo u ukupnoj spoljnotrgovinskoj razmje-

ni BiH iznosi 20,4%, a F BiH 29,1%.

 Ukupan izvoz za jedanaest mjeseci 2006. godine 

iznosi 574 miliona KM i veći je za 16,7% u odnosu na isti 

period prethodne godine.

 Učešće Kantona Sarajevo u izvozu BiH iznosi 

11,8%, a u izvozu F BiH 17,3%. 

 Po visini izvoza Kanton Sarajevo zauzima četvr-

to mjesto u F BiH (iza ZE-Do, Hercegovačko-neretvan-

skog i Tuzlanskog kantona);

 Ukupan uvoz za jedanaest mjeseci 2006. godine 

iznosi 2,5 milijardi KM i veći je za 1,0% u odnosu na isti 

period prethodne godine.

 Učešće Kantona Sarajevo u uvozu Bosne i Her-

cegovine iznosi 24,4%, a u uvozu Federacije Bosne i Her-

cegovine 34,6%. Po visini uvoza Kanton Sarajevo zau-

zima prvo mjesto među kantonima Federacije Bosne i 

Hercegovine;

 Ostvareni defi cit iznosi 1,9 milijardi KM, što iz-

nosi 36,0% defi cita Bosne i Hercegovine, odnosno 49,6% 

defi cita Federacije Bosne i Hercegovine;

 Stopa pokrivenosti uvoza izvozom je niska i iz-

nosi 23,1% (u BiH 47,7%, a u F BiH 46,3%).

 Najveći izvoznici u Kantonu Sarajevo su: Volk-

swagen, JP Elektroprivreda, Standard, Bosnalijek. SM 

BiH, Metal, Fogs, Robot General Trading, Volving BiH, 

Telma. Na ovih deset izvoznika otpada 69,8% ukupno 

ostvarenog izvoza.

 Najveći uvoznici su: Volkswagen, Energoinvest, 

Holdina, Petrol BiH – OIL CO, Energopetrol, Orbico, 

Podravka, Lura, Unis-Pretis, Željeznice BiH. Na ovih 

deset uvoznika otpada 36,0% ukupno ostvarenog uvo-

za.

 Na osnovu prezentiranih podataka može se zakl-

jučiti da privredna situacija u Kantonu Sarajevo nije za-

dovoljavajuća, posebno sa aspekta dinamike i postignu-

tog obima industrijske proizvodnje i izvoza i naš Kanton 

zaostaje u odnosu na druge kantone u BiH. Ostvareni 

rezultati su daleko ispod realnih mogućnosti privrede i 

oni bi se mogli značajno popraviti kada bi bio veći ste-

pen saradnje i koordinacije u radu između svih organa i 

institucija u čijoj nadležnosti je privredna problematika. 

Komora nudi Platformu i rješenja za devedeset proble-

ma i treba konačno otpočeti sa aktivnostima koje će efi -

kasnije poboljšavati uslove privređivanja u BiH, F BiH i 

Kantonu Sarajevo

 Na prostoru Kantona Sarajevo ima više organa 

i institucija koji se bave pojedinim pitanjima iz oblasti 

privrede, ali je Komora jedina institucija koja redovno 

prati i razmatra stanje i aktuelne probleme u privredi.

 Nažalost, njene fi nansijske mogućnosti i inge-

rencije su nedovoljne da bi ona sama mogla značajnije 

mijenjati privrednu sliku Kantona Sarajevo. 

Rezime poslovanja u 2006. godini

Privreda Kantona Sarajevo u zaostatku
Ostvareni rezultati su daleko ispod realnih mogućnosti privrede, a mogli bi se značajno popraviti 

uz veći stepen saradnje i koordinacije u radu između svih organa i institucija

AKTUELNOSTI

 Ambasador Rebulike Mađarske u BiH nj.e. 

Imre Varga i ekonomska savjetnica u Ambasadi 

Erika Dudaš posjetili su 19. decembra 2006. 

Privrednu komoru Kantona Sarajevo. U razgovoru 

sa predsjednikom Komore Kemalom Grebom i 

direktorom Centra za europske integracije i poslove 

sa inozemstvom mr. Esadom Ibiševićem razmatrane 

su mogućnosti intenzivnijeg povezivanja poslovnog 

sektora Kantona Sarajevo sa partnerima iz Mađarske. 

U tom pravcu dogovoreno je pojednostavljenje 

dobijanja viza za članove Privredne komore Kantona 

Sarajevo za službeno putovanje u Mađarsku. Ovu 

uslugu Komora će moći pružati već početkom 2007. 

godine. 

 Susret je iskorišten za razmjenu informacija 

o nacionalnim privredama, izvozno-uvoznim 

mogućnostima i pokretanju novih investicija. 

 «Kako bi ubrzali investicije u BiH inicirali 

smo formiranje međudržavnog odbora za ekonomsku 

saradnju, u čijem radu će pored državnih organa uzeti 

učešće komorski sistem i druge nevladine organizacije 

i udruženja», kazao je ambasador Imre Varga.

 Zajednička je ocjena da je neophodno što 

prije formirati pomenuti odbor.

 Također je ocijenjeno da su privrednici 

nedovoljno upoznati  sa razvojnim potencijalima 

i mogućnostima saradnje. Moguće je investiranje 

u proizvodne, prodajne i prerađivačke kapacitete 

agrarne industrije BiH, gdje Mađarska ima bogato 

iskustvo i svjetski ugled, zatim u infrastrukturni 

sektor, turizam i dr. O ovim i drugim oblicima saradnje 

razgovaraće se početkom sljedeće godine na susretima 

privrednika Mađarske i Bosne i Hercegovine koje će 

zajedno organizirati Ambasada Republike Mađarske 

u BiH i Komora.

 Privreda Kantona Sarajevo bilježi sufi cit u 

robnoj razmjeni sa Republikom Mađarskom. Izvoz 

Kantona Sarajevo u R Mađarsku za prvih deset mjeseci 

2006. iznosi 100 miliona KM, a uvoz 67 miliona KM. 

 U Mađarsku se iz Bosne i Hercegovine najviše 

izvozi: kotlovi, mašine, mehanički uređaji i njihovi 

dijelovi, aluminij i proizvodi od aluminijuma, rude, 

proizvodi od gvožđa i čelika, neorganski hemijski 

proizvodi, papir i karton, drvo i proizvodi od drveta, 

električne mašine i oprema, namještaj, posteljina, 

bakar, oružje i municija, prirodno i vještačko krzno 

itd.

 A iz Mađarske se uvozi: mineralna goriva, 

mineralna ulja, žitarice, masnoće i ulja životinjskog 

i biljnog porijekla, vozila i njihovi dijelovi, električne 

mašine i oprema, ostaci i otpaci prehrambene 

industrije, šećer, eterična ulja itd.

Elvira Baždar

Posjeta ambasadora Republike Mađarske u BiH

Jednostavnije do viza 

za Mađarsku

Tradicionala novogodišnja press konferencija

Sporazum o saradnji 

Komore i Udruženja 

poslodavaca KS
 Predsjednik Privredne komore Kantona 

Sarajevo Kemal Grebo i predsjednik Kantonalnog 

udruženja poslodavaca Miralem Šabović potpisali 

su 22. decembra, prilikom održavanja novogodišnje 

press konferencije, Sporazum o međusobnoj 

saradnji. Sporazum predviđa saradnju u stvaranju 

povoljnijeg poslovnog ambijenta, jačanja pozicije 

u pregovorima sa nadležnim državnim organima, 

te provođenje različitih edukacija i projekata od 

značaja za razvoj Kantona. 

 U svom daljem obraćanju novinarima gosp. 

Grebo je govorio o radu Komore u 2006. godini, 

glavnim pravcima aktivnosti Komore u 2007. godini 

i osnovnim indikatorima poslovanja privrede 

Kantona Sarajevo u 2006. godini.

 Tokom 2006. godine o aktivnostima Komore 

objavljeno je više priloga i tekstova u elektronskim 

i printanim medijima, na čemu se gosp. Grebo 

posebno zahvalio i ujedno zaželio prisutnim 

novinarima uspješnu i sretnu 2007. godinu.

aktuelnosti

 Izgradnja i modernizacija saobraćajne in-

frastrukture su osnovni strateški pravci razvoja  

Kantona Sarajevo, ali dinamika poduzetih aktivnosi 

ni izbliza nije zadovoljavajuća. Ovo je konstatovano 

na sjednici Savjeta za saobraćaj i veze Privredne ko-

more Kantona Sarajevo, kojoj su pored privrednika 

iz ove branše prisustvovali predstavnici državnih 

institucija i uvaženi eksperti za ovu problematiku.

 Stanje saobraćaja u Kantonu Sarajevo je go-

tovo u stanju kolapsa (nivo usluga je klase E ili F). 

Savjet smatra da je nophodno napraviti strategiju 

izgradnje glavnih saobraćajnica u Kantonu Saraje-

vo (transverzala I, IV, IX, XIII) kako bi se osigurala 

blagovremena izgradnja istih. Procjenjuje se da će 

porast saobraćaja u Kantonu Sarajevo u naradnih 

20 godina biti 80%. EU želi 

podržati realizaciju ovih pro-

jekata, ali je neophodno obez-

bijediti i vlastita inicijalna 

sredstva.

 Sarajevska obilaznica 

predstavlja kapitalni interes 

za Kanton Sarajevo i privred-

nici zahtijevaju da Direkcija 

za ceste FBiH i drugi učesni-

ci ubrzaju izgradnju. Svjet-

ska banka je 2000-te godine 

obezbijedila 37 miliona eura 

kredita za ovaj projekat, ali su 

ta sredstva preusmjerana na 

druge projekte. Zabrinjava-

juća je činjenica da još uvijek 

nije završena projektna doku-

mentacija niti za jedan od tri 

lota za ovaj izuzetno važan projekat.

 Što se tiče Koridora Vc istaknute su brojne 

teškoće i problemi sa kojima javnost nije dovoljno 

upoznata. Traži se što hitnije uklanjanje barijera za 

izgradnju koridora Vc koji je projekat stoljeća i opći 

društveni interes. 

 Među najvažnim barijerama za izgradnju 

auto-puta su sljedeći neriješeni problemi:

Postojanje neriješenih sistemskih  pitanja - Mi-

nistarstvo transporta i komunikacija BiH još uvi-

jek nije donijelo Zakon o putevima visokog ran-

ga u BiH, tako da za strateške projekte izgradnje 

auto-puta ne postoji zakonsko uporište.

Ne postoji strategija razvoja puteva visokog ran-

ga u Bosni i Hercegovini.

Nije u potpunosti defi nisan model fi nansiranja 

izgradnje auto-puta. 

Ne postoje vlastita sredstva za fi nansiranje stra-

teških projekata putne infrastrukture. Postavlja 

se pitanje gdje se preusmjeravaju sredstva na-

mijenjena za ceste. Savjet smatra da BiH mora 

osigurati izvorna sredstva za puteve.

Vijeće ministara BiH se opredijelilo za model 

izgradnje putem dodjele konsecije. Procedu-

ra dodjele koncesije i početkom izgradnje traje 

oko dvije godine, što je dug vremenski period. 

Ako bi se išlo na sistem koncesija, postoji mo-

gućnost da za dvije godine ne bismo ništa gra-

•

•

•

•

•

Značaj koridora Vc za Kanton

Ubrzati izgradnju Sarajevske obilaznice
Još uvijek ne postoji strategija razvoja puteva visokog ranga u Bosni i Hercegovini, 

nije u potpunosti defi nisan model fi nansiranja izgradnje auto-puta, ne postoji 
Zakon o cestama na nivou BiH itd...

dili. Koncesionari će tražiti garanciju prometa na 

nerentabilnim dionicama radi osiguranja inves-

ticije/zarade tj. povratka kredita. Privrednicu su 

postavili i pitanje, šta ako ne uspiju pregovori sa 

koncesionarom. 

Nije napravljen novi prostorni plan posebnog 

područja koji je temeljni dokument za dobijanje 

građevinske dozvole i početak gradnje.

Još uvijek nije formirana Direkcija za ceste na ni-

vou BiH.

Nije završena projektna dokumentacija.

Ne postoji Zakon o cestama na nivou BiH.

Postoje političke opstrukcije na nivou entiteta i 

sl.

 Privrednici smatraju da treba koristiti različi-

te oblike fi nasiranja za izgradnju autoputa, od vlastitih 

izvora, kredita, koncesija i dr. S obzirom da se radi o 

krupnom investicionom projektu, Savjet smatra  da 

se na nivou države mora formirati Direkcija za ceste, 

koja bi operativno vodila ove poslove.

 Savjet izričito traži od Vijeća ministara Bosne 

•

•

•

•

•

i Hercegovine da se otklone sistemski problemi koji 

koče aktivnost na realizaciji ovog strateškog projekta, 

a to znači da se donese Zakon o putevima na držav-

nom nivou i Strategija razvoja puteva visokog ranga 

BiH.

 Auto-put predstavlja veliki razvojni projekat 

koji neminovno povlači razvoj područja kroz koje 

prolazi. Savjet predlaže da izlazna tačka auto-puta na 

Koridoru Vc bude u Neumu, jer bi to područje do-

bilo dodatni razvojni impuls sa perspektivom daljeg 

razvoja. 

 Pošto jedan od krupnih problema predstavlja 

eksproprijacija, Savjet predlaže hitno donošenje Za-

kona o eksproprijaciji koji bi efi kasno riješio pitanja 

imovinsko-pravnih odnosa i zadovoljio opšte inte-

rese društva. Postojeći prednacrt ovog zakona to ne 

obezbjeđuje i treba ga značajno dograditi. Istaknut 

je i problem da institucije koje donose Zakone ne 

učestvuju u provođenju istih, tako da nisu u moguć-

nosti uočiti njihove nedostatke.

Šemso Šurković

7

aktuelnosti

Nakon uspješno završene tehničke runde 

pregovora o Sporazumu o stabilizaciji i pridruživan-

ju EU na temu slobodne trgovine, 18. decembra je u 

Privrednoj komori Kantona Sarajevo održana sjed-

nica Savjeta za trgovinu na kojoj je vođena šira ras-

prava na ovu temu. Uvodničar je bio Dragiša Mekić 

iz Ministarstva vanjske trgovine i ekonomskih odno-

sa Bosne i Hercegovine, a prisutni su bili privrednici 

koji se bave ovom djelatnošću i predstavnici sindi-

kata. Prema riječima Mekića, određen je rok od šest 

godina za potpunu liberalizaciju tržišta. 

 «Naš zadatak je da upoznamo privredu sa 

svim onim o čemu smo se dogovorili jer konačan 

uspjeh zavisiće od nas samih i od toga koliko ćemo 

usvajati i primjenjivati međunarodne standarde u 

proizvodnom procesu», kazao je Mekić.

 Na prijedlog predsjednika Komore gosp. Ke-

mala Grebe, dogovoreno je da se formira nekoliko 

stručnih timova u kojima će biti predstavnici kom-

panija i članovi pregovaračkog tima, a biće održani 

i veći skupovi na kojima će se prezentirati odgova-

rajuće obaveze, kako bi privrednici blagovremeno 

poduzimali određene aktivnosti i mjere od kojih će 

zavisiti njihov nastup na tržištu Evropske unije.

 Elvira Baždar

Savjet za trgovinu

Sporazum o stabilizaciji i pridruživanju – 

velike obaveze privrednika
Ne smije se dozvoliti da izostane snažnija priprema kompanija kakav je slučaj bio u periodu primjene 

ugovora o slobodnoj trgovini. Komora ima namjeru osnovati stručne timove koji će 
logisticirati pregovarački tim BiH

aktuelnosti

 Na sastanku predstavnika Ekonomsko-

socijalnog vijeća Kantona Sarajevo iz reda 

Sindikata i Udruženja poslodavaca održanom 7. 

decembar 2006. u Privrednoj komori Kantona 

Sarajevo razmatrana je pored ostalog aktuelna 

ekonomska situaciju u Kantonu i državi. Prisutni 

su se složili da se privreda, pored određenih 

pozitivnih tendencija, nalazi u izuzetno teškom 

položaju i da je neophodno što prije poduzeti 

konkretne mjere za prevazilaženje nastale 

situacije.  

 Da bi se brže krenulo ka rješavanju 

nagomilanih problema u privredi, učesnici 

sastanka zahtijevaju od političkih stranaka 

koje participiraju u kantonalnoj vlasti hitno 

konstituisanje Vlade Kantona Sarajevo i drugih 

organa. 

E.B.

 Privrednici uključeni u rad Savjeta 

za okolinu i održivi razvoj Privredne ko-

more Kantona Sarajevo  na sjednici održa-

noj 13. decembra pozdravili su donošenje 

Kantonalnog plana zaštite okoliša Kantona 

Sarajevo (KEAP) i najavili da će se intenziv-

no uključiti u njegovo propagiranje i imple-

mentaciju.  

 Savjet je u toku rasprave pokrenuo 

i niz inicijativa među kojima su donošenje 

novog Zakona o reciklaži i preradi sekun-

darnih sirovina na nivou Federacije BiH, 

usklađivanje cijena energenata, kao i po-

novni zahtjev nadležnim ministarstvima da 

obezbijede fi nansijska sredstva za izradu 

Studije o reciklaži čvrstog otpada. 

 Kao naročito zabrinjavajuće Savjet je is-

takao zagađenost vazduha porijeklom od 

saobraćaja. Postoje propisi koji djelimično 

regulišu ova pitanja, kao što je obavezno 

mjerenje izduvnih gasova prije registracije 

vozila, a koji se u Kantonu Sarajevo ne prim-

jenjuju. Savjet zahtijeva efi kasnije uključi-

vanje i inspekcijskih organa pri rješavanju 

ovih pitanja.

E.B.

Savjet za okolinu i održivi razvoj

Problemi zaštite okoliša Kantona Sarajevo

Posjeta Komori

Razgovori sa predstavnicima 

Ekonomsko-socijalnog vijeća KS 

aktuelnosti

 Na sjednici Savjeta za komunalnu djelatnost 

Privredne komore Kanton Sarajevo, održanoj 05. de-

cembra 2006. godine, razmatrana je aktuelna proble-

matika ove privredne djelatnosti.

 Opšta je ocjena da je stanje u komunalnoj 

djelatnosti veoma teško, da se ovom djelatnošću još 

uvijek smiruju socijalne tenzije, što je rezultiralo da 

komunalne usluge nemaju ekonomsku cijenu. Situ-

acija je postala još teža primjenom Zakona o PDV-u,  

i Zakona o javnim nabavkama zbog komplikovanosti 

njegove primjene.

 Kada je u pitanju porez na dodatu vrijednost 

– za komunalne usluge, posebno je upitan moment 

nastanka poreske obaveze po PDV-u (primjera radi: 

očitanje utroška energenata).

 Još uvijek postoji neharmonizirani pravni 

okvir na nivou države, poreska i druga opterećenja, 

sporost u radu zakonodavstva i sudstva, što se poseb-

no refl ektira na poslovanje komunalnih fi rmi, zatim 

nelojalna konkurencija i nizak nivo stimulacije.

 Poseban problem predstavlja i predstojeća 

privatizacija javnih preduzeća.

 Nakon konstruktivne rasprave, doneseni su 

zaključci:

Potrebno je amandmanski tražiti izmjenu Za-

kona o PDV-u (Član 18 stav 1 tačka 4), koja se 

odnosi na produženje roka uplate PDV-a na 30 

dana ili više.

Zahtijevati od sudskih organa ažurniji rad kada 

su u pitanju naplate potraživanja komunalnih 

preduzeća.

Uputiti prijedlog Vladi Kantona Sarajevo da se 

izvrši rangiranje i da se uvede minimum standar-

da za bavljenje djelatnošću iz oblasti sanitarne 

zaštite.

Organizirati trening i seminar iz oblasti javnih 

nabavki za komunalna preduzeća, naročito u di-

jelu rada komisije za javne nabavke.

Uputiti prijedlog Agenciji za javne nabavke BiH 

da se pri žalbenom postupku uvede obaveza 

uplaćivanja kaucije u iznosu vrijednosti ugovora.

Uputiti Vladi Kantona Sarajevo zahtjev da se ubr-

za proces legalizacije bespravno izgrađenih obje-

kata u skladu sa Odlukom o legalizaciji građevina 

izgrađenih bez odobrenja i građevina privreme-

nog karaktera, te da se poveća efi kasnost inspek-

cijskih organa.

Uputiti nadležnim organima zahtjev da utvrde i 

proglase javna dobra, prije pristupanja procesu 

•

•

•

•

•

•

•

privatizacije komunalnih preduzeća.

Kod odredbi Zakona o cestama koje se odnose 

na naknadu za polaganje infrastrukture u cestov-

ni pojas, predložiti da se ova odredba stavi van 

snage ili kao druga varijanta, izmijeni obaveza 

plaćanja ove naknade svake godine, a uvede oba-

veza jednokratnog plaćanja.

Da Vlada Kantona Sarajevo omogući ravnoprav-

nu konkurenciju između KJKP Pijace-tržnice i 

privatnih pijaca i dovede privatne tržnice u fun-

kciju koja bi zadovoljila interese građana.

Lejla Zečević-Selmanović

•

•

Savjet za komunalnu djelatnost

Komunalne usluge nemaju ekonomsku cijenu
Neharmonizirani pravni okvir na nivou države, poreska i druga opterećenja, sporost u

 radu zakonodavstva i sudstva, nelojalna konkurencija i nizak nivo stimulacije

Poštovani čitaoci, 

uveli smo za Vas novu rubriku pod nazivom 

REAGOVANJA. 

Stranica Reagovanja rezervisana je za sve Vaše 

komentare, primjedbe, prijedloge,

kritike, pohvale vezane za rad Privredne

komore Kantona Sarajevo, sadržaj Glasnika 

ili pak aktuelnu privrednu situaciju. 

Svoje tekstove šaljite  nam uz naznaku

 „ZA GLASNIK/REAGOVANJA“

Privredna komora Kantona Sarajevo 

71 000 Sarajevo, Ul. La Benevolencija br. 8.  

email: press@pksa.com.ba 

tel: 033 250-144  fax: 033 250-136 

edukacija

 Komora je u 2006. godini realizovala 39 edu-

kacija, od čega 28 redovnih i 11 vanrednih. Vanredni 

seminari su realizovani u saradnji sa Privrednom ko-

morom Unsko-sanskog kantona, Centrom za kulturu 

Goražde, Raiff eisen bankom, tvornicom „Bosanka“ , 

Službom za zapošljavanje Kantona Sarajevo i Među-

narodnom fi nansijskom korporacijom (International 

Finance Corporation – IFC). Realizovane su edukacije 

iz oblasti menadžmenta, pristupanja BiH evropskim 

integracijama, ljudskih resursa (HR), informacionih 

tehnologija, odnosa sa javnošću (Public Relations), 

zaštite okoline, ekologije, komunikologije i Neuro-

Lingvističkog Programiranja, međunarodne trgovine 

i međunarodnih tendera, marketinga, ISO standarda, 

pravne legislative i drugih oblasti koje su značajne za 

poslovanje svake kompanije.

 Realiziranim edukacijama u 2006. godini bio 

je pokriven 51 radni dan. Za izvođenje edukacija an-

gažovano je 14 partnera i 37 predavača iz BiH, Ame-

rike, Austrije, Hrvatske i SCG. 

 Edukacije je pohađao 681 polaznik (70 polaz-

nika više u odnosu na 2005. godinu), od čega je 374 

polaznika (54,9 %) sa područja Kantona Sarajevo, a 

307 polaznika (45,1 %) sa područja Federacije BiH, 

Republike Srpske, Distrikta Brčko i SCG. U odnosu 

na 2005. godinu, smanjio se broj polaznika iz Kantona 

Sarajevo za 43, a povećao broj iz FBiH, RS, Distrikta 

Brčko i SCG za 144 polaznika.

 Edukacije su najviše pohađali polaznici iz 

privrednih organizacija: 539 polaznika (80 %), iz dr-

žavnih organa 56 polaznika (8 %), iz fi nansijskih or-

ganizacija 68 polaznika (10 %), iz privrednih komora 

BiH 18 polaznika (2 %).

 Od ukupnog broja polaznika koji su pohađali 

edukacije u 2006. godini, 303 (45%) su iz organizacija 

koje su članovi Komore, a 378 (55%) polaznika su iz 

organizacija koje nisu članovi Komore. 

 Polaznike na edukacije je uputilo 389 orga-

nizacija (što predstavlja povećanje za 57 organizacija 

u odnosu na 2005. godinu). Polaznike su uputile pri-

vredne organizacije, banke, mikrokreditne organiza-

cije, razna udruženja, instituti, državni organi (svih 

nivoa), međunarodne organizacije (USAID, UNDP, 

SEED itd), razvojne agencije, televizijske stanice,  fa-

kulteti, srednje škole,  hoteli, službe za zapošljavanje, 

kantonalni sudovi, slobodne zone, uprave za indi-

rektno oporezivanje itd.

 Struktura organizacija koje su poslale polaz-

nike (389 organizacija) izgleda ovako: privredne or-

ganizacije su uputile polaznike na edukacije 330 puta  

(85,1 %), državni organi 29 puta (7,6 %), fi nansijske 

organizacije 23 puta (5,9 %), Privredna komora Kan-

tona Sarajevo 6 puta (0,5 %) druge komore 1 puta.

 Od ukupnog broja organizacija koje su uputi-

le polaznike na edukacije (389 organizacije), 146 or-

ganizacije (37,5 %) su iz organizacija koje su članovi 

Komore, a 243 organizacije  (62,5 %) iz organizacija 

koje nisu članovi Komore. Značajno je napomenu-

ti da i pored značajnog popusta kojeg Komora daje 

članovima Komore za pohađanje edukacija, ipak 97 

organizacija (25 %) koje nisu članovi Komore, više je 

uputilo polaznike na edukacije.

 Analiziran je broj polaznika koji su u 2006. 

godini pohađali naše edukacije prema spolnoj struk-

turi. Od ukupnog broja polaznika koji su pohađali 

edukacije u 2006. godini, 313 (45,9%) su žene, a 368 

polaznika (54,1%) muškarci.

 Osim informacija o potrebama za edukaci-

jama za 2007. godinu Komora je kao i svake godine 

izvršila anketiranje svih  članova i oko 150 ostalih 

fi rmi s namjerom da direktno od njih dobije infor-

macije o edukativnim potrebama. Dobiveni odgovori 

koji su veoma korisno poslužili u kreiranju Programa 

edukacije za 2007. godinu, a istovremeno su članovi 

Komore dobili mogućnost da direktno učestvuju u 

kreiranju Programa.

 Zahvaljujemo se svim kompanijama i dru-

gim organizacijama koje su uputile polaznike na 

pohađanje edukacija, kao i svim polaznicima naših 

edukacija. Ocjene koje su polaznici dali o našim 

edukacijama potvrđuju činjenicu da smo organi-

zovali kvalitetne i aktuelne eduakcije sa moguć-

nošću implementacije stečenih znanja u praksi.

Faruk Podrug

Centar za edukaciju kadrova 

Završena godina dobrih edukacija
Sačinjena detaljna analiza svih seminara - Edukacije je pohađao 681 polaznik iz 389 organizacija

edukacija

«UVOD U RAD S EVROPSKOM UNIJOM I 

POLITIČKO-INSTITUCIONALNI OKVIR 

SARADNJE I KONTEKST EU PROJEKA-

TA»         (18. januar)

Partner: Cronauer Consulting (Sarajevo)

«KAKO NAPRAVITI USPJEŠNU PREZEN-

TACIJU» (23. januar)

Predavač: Rusmira Mandić, dipl. ing. el. 

«ZAKON O HRANI» (24. januar)

Partner: «Bio-Base» Predavač: Esada Nuhbegović, 

dipl ing. biologije (HACCP konsultant i project 

manager, direktor fi rme «Bio-Base»)

«ZNAČAJ MENADŽMENTA LJUDSKIH 

POTENCIJALA» (26. januar)

Predavač: mr. Damir Ahmetović, UNDP BiH.

Kurs «EDUKACIJA VODEĆIH (LEAD) 

•

•

•

•

•

AUDITORA ZA SISTEME UPRAVLJANJA 

KVALITETOM EN ISO 9001:2000» (29. ja-

nuar - 2. februar)

Partner: RWTÜV CROATIA (Slavonski Brod, 

Hrvatska). Predavač: Mr. Sc. Leon Maglić, dipl. ing. 

senior auditor TÜV za područje ISO 9000.

«VANJSKOTRGOVINSKO POSLOVANJE 

U USLOVIMA REGIONALNE INTEGRA-

CIJE CEFTA» (30. januar)

Predavač: dr Mirsad Kikanović (Ministarstvo vanj-

ske trgovine i ekonomskih odnosa BiH).

Nazovite Centar za edukaciju kadrova i prija-
vite svoje učešće na seminarima! 
250-107; 250-117; 250-116 

•

 

 Svoje mišljenje o seminaru  „Kako privući 

i zadržati najbolje kadrove“ dala je za Glasnik Su-

zana Tihi-Babić, rukovodilac Sektora za kadrov-

ske poslove u ASA Holding d.o.o. Sarajevo.

 „Sasvim je logično da i mi u Bosni i Her-

cegovini polako postajemo svjesni da je borba za 

talente -“ključne igrače” u korporacijama već uve-

liko počela i da se za taj poslovni izazov trebamo 

i educirati. Zbog toga je i seminar Privredne ko-

more “Kako privući i zadržati najbolje kadrove” 

organizovan u pravom trenutku. „Headhunting“ 

agencije već uveliko posluju na našim prostorima, 

transferi menadžera se komentarišu skoro kao i u 

fudbalu i zbog toga manadžeri za ljudske resurse, 

kao i manadžment timovi u kompanijama mora-

ju znati kako privući, ali i kako zadržati najbolje. 

Mislim da je ovaj seminar samo zapravo osvijet-

lio ovaj fenomen (da ga ne zovemo problemom) 

i nadam se da je ovo samo uvod u edukacije koje 

će nam dati još praktičnih alata, kao i znanja iz 

zapadnih zemalja u kojima se već decenijama 

iznalaze načini privlačenja i zadržavanja, odnos-

no motivisanja najboljih zaposlenika.

 Nije mi prvi put da prisustvujem seminaru 

čiji je predavač Damir Ahmetović i sama činjenica 

da sam preporučila ovaj seminar svojim kolegama 

u ASA Holdingu, dovoljno govori o mom mišl-

jenju gosp. Ahmetoviću kao predavaču i vrsnom 

poznavaocu upravljanja ljudskim resursima. 

 Privredna komora već godinama uspješno 

prati svjetske trendove u edukaciji, dovodi kvali-

tetne i zanimljive predavače i pri tome je sadržaj 

obuka raznovrstan i mislim da uvijek možemo za-

dovoljiti neku potrebu za novim saznanjima, od 

novih zakonskih regulativa, standarda, do uspješ-

nog upravljanja promjenama. Meni lično su najin-

teresantniji seminari koji se organizuju u saradnji 

sa Adizes Institutom“ 

L.H.

Za januar najavljujemo seminare 

Iz ugla polaznika...

Kako zadržati

 „ključne igrače“ ?!

sajmovi

DRŽAVA SAJAM MJESTO VRIJEME

BIH

INTERIO  -  25. međunarodni sajam 
namještaja i opreme za unutrašnje uređenje, 
drveta i prateće drvne industrije

Sarajevo
www.skenderija.ba

15.-19.03.

GRAMES – Međunarodni sajam 
građevinarstva

Banja Luka 
www. banjalukafair.com

14. – 18.03.

DEMI - međunarodni sajam dostignuća u 
elektro-mašinskoj industriji i inovacije

Banja Luka
www.banjalukafair.com

14. – 18.03.

10. Međunarodni sajam gospodarstva  
5. Sajam vina i vinogradarske opreme
3. Specijalizirani sajam knjige
Sajamski dani gastronomije 

Mostar
www.mostarski-sajam.

com
27. – 31.03.

HRVATSKA

HOTEL & GASTROTEH - međunarodni 
sajam gastronomije, hotelsko-ugostiteljske 
opreme i cateringa

Zagreb
www.zv.hr

21. – 24.02.

SPORT I NAUTIKA-međunarodni sajam 
sporta i nautike

Zagreb
www.zv.hr

21. – 25.02.

DANI MODE - međunarodni sajam tekstila, 
kože, odjeće, obuće i prateće industrije

Zagreb
www.zv.hr

09.- 11.03.

SRBIJA

4. DOMO EXPO BALKAN 2007- 
međunarodni sajam tekstila i opreme za kuću, 
hotele i javne objekte

Beograd
www.sajam.co.yu

11. – 17.02.

MEĐUNARODNI SALON AUTOMOBILA 
(OICA) - automobili, auto prikolice, motocikli 
i skuteri, oprema i pribor, motori i sistemi 
prenosa, hodni dio vozila, šasije, oprema za 
vozila, prateća industrija, strukovne organizacije, 
udruženja, klubovi, mediji

Beograd
www.sajam.co.yu

23.03. 
– 01.04.

BUGARSKA

AGRA -  međunarodni sajam poljoprivrede i  
prehrambene industrije 

Plovdiv
www.fair.bg 

20. – 24.02.

LEATHER AND FUR FASHION–proljeće 
2007 – sajam kože, krzna, obuće, torbi i 
pribora 

Sofija
www.bulgarreklama.com

07. – 11.03.

FLORA -  sajam cvijeća, sadnica biljaka, sjemena, 
keramika i pribor, kompost i preparati 

Sofija
www.bulgarreklama.com

07. – 11.03.

BBW (Bulgaria Building Week) – 
međunarodni sajam - građevinski materijali, 
oprema i alati, građevinske mašine, oprema za 
sanitarije, vrata, prozori, sigurnosni sistemi

Sofija
www.bulgarreklama.com

13. – 17.03.

ČEŠKA OPTA – 13. međunarodni sajam optike 
Brno

www.bvv.cz/opta-gb
23. – 25.02.

FRANCUSKA 

SIRHA - međunarodni sajam hotelijerstva i 
izložba hrane   

Lion
www.sirha.com

20. – 24.01.

ECOBATIR – sajam građevinarstva i prateće 
industrije

Lion
www.ekobatir-expo.com

14. – 17.02.

MAĐARSKA
PHARMTECH CONGRESS CEE 2007 – 
kongres proizvođača i dobavljača farmaceutske 
opreme i usluga

Budimpešta
www.pharmtechexpo.

com
15. – 16.02.

NJEMAČKA

IHM - INTERNATIONALE 
HANDWERKSMESSE 2007.-  međunarodni 
sajam malih i srednjih preduzeća

Minhen
www.ihm.de

08. – 14.03. 

IBO – međunarodni opšti sajam 
Friedrichshafen

www.ibo-messe.de
17. – 25.03.

Izbor sajmova pripremila Amira Višnjić, tel: 25 01 05, email: amirav@pksa.com.ba

život

 U cilju upoznavanja privrednika o pojmu, 

značaju i prednostima uspostavljanja i primjene 

standarda OHSAS 18001 u poslovanju fi rme, 20. 

decembra  je u Komori održan okrugli sto na ovu temu. 

Organizatori su Međunarodna fi nansijska korporacija 

(IFC) i  Privredna komora Kantona Sarajevo.

 Sprečavanje nesreća u savremenom 

poslovanju ima mnogo veći značaj u odnosu na sve 

ostale aktivnosti u organizaciji. 

 «Primarna odgovornost rukovodstva i svih 

zaposlenih je sigurnost ljudi i materijalnih dobara», 

kazao je Džemal Aganović, menadžer kvaliteta tokom 

prezentacije pomenutog standarda.

 Tokom 2005. godine u BiH je zabilježeno oko 

55.000 nesreća na poslu, a iznos isplaćene odštete za 

povrede i smrti na poslu tokom istog perioda iznosio 

je oko milion KM.  

 Sistem upravljanja zdravljem i sigurnošću 

na radu (OHSAS 18001) omogućava organizacijama 

da konzistentno identifi kuju i upravljaju rizicima 

u pogledu zdravlja i sigurnosti na radu, smanjenje 

potencijalne nesreće, da pomogne u postizanju 

usaglašenosti 

sa zakonima 

i propisima 

o zdravlju i 

s i g u r n o s t i 

i da stalno 

poboljšavaju 

s v o j e 

djelovanje.

 “Neke 

s a r a j e v s k e 

kompanije već 

imaju uveden 

i n t e g r a l n i 

sistem upravljanja kvalitetom i to ISO 9001, ISO 

14001 i OHSAS 18001 i nadam se da će i druge slijediti 

njihov primjer i pokazati da, bez obzira na nepovoljan 

poslovni ambijent, mogu odgovoriti zahtjevima 

savremenog poslovanja», kazao je mr. Irfan Mehičić, 

potpredsjednik Privredne komore Kantona Sarajevo.

E. Baždar

Značaj primjene standarda OHSAS 18001

Smanjiti broj nesreća na radu
Sistem upravljanja zdravljem i sigurnošću na radu (OHSAS 18001) omogućava identifi kaciju i upravljanje 

rizicima u pogledu zdravlja i sigurnosti na radu 
U BiH u 2005. godini  zabilježeno oko 55.000 nesreća na poslu

Haris Svrakić - Pilot rođen je u Sarajevu 1970. 
godine obolio je od teške i rijetke bolesti raka 
abdomena (crijeva i trbušne maramice). Prob-
lem sa ovom vrstom raka je što ne reaguje na 
standardnu kemoterapiju čija primjena samo 
donekle usporava razvoj bolesti. Jedina terapija 
koja bi mu pomogla je tzv. toplinska kemote-
rapija, a koju radi jedino doktor Sugerbacker u 
SAD. Procjena klinike je da bi troškovi operacije, 
terapije i hospitalizacije iznosili između 200.000 i 
250.000 američkih dolara. Do sada je prikuplje-
no oko 160.000 KM.
Kako se radi o velikom iznosu koji treba prikupiti 
u kratkom vremenskom periodu apelujemo na 
sve one koji mogu da pomognu da se spasi jedan 
život da uplate novčani iznos na račun:

SVRAKIĆ HARIS
UniCredit 
Zagrebačka banka 
d.d. 
KM račun
3383202192422624 

Devizni račun
28-32-95881-8
SWIFT 
Code: ZABABA22
 
Pokrenut je i humanitarni telefon putem 
kojeg možete donirati 3 KM za teško     
oboljelog Harisa Svrakića: 094 292 026.

Komora apeluje na poslovne subjekte da se pridruže humanitarnoj akciji

Spasite život Harisa Svrakića

PREDSTAVLJAMO VAM

Tim uspješnih

 Europlakat d.o.o. Sarajevo članica je oglasne 

mreže međunarodnog poslovnog sistema Europlakat 

group. U vlasništvu je velikog svjetskog oglašivača 

JC Decaux, vodeće kompanije u području gradskog 

mobilijara čiji se godišnji promet kreće od oko 3.5 

milijarde dolara.

 Od osnivanja Europlakata d.o.o. 1997. godine 

pa do danas tim u Sarajevu nastoji opravdati ukazano 

povjerenje, primjenjujući moderne metode rada u 

svom poslovanju. 

 Osnovna djelatnost Europlakata d.o.o. je 

postavka gradskog mobilijara: tramvajska i autobuska 

stajališta, javni toaleti i telefonske govornice, jumbo 

panoi, billboard-i, city panoi, svjetleće reklame i sl.

Zagarantovan uspjeh klijentima

 „Ljudi su sa podsmjehom gledali na prve reklame 

postavljane u gradu. Danas Europlakat ima izgrađenu 

kvalitetnu mrežu oglašavanja“, kazao nam je u razgovoru 

za Glasnik Nijaz Gracić, direktor Europlakata.

 S ponosom ističe da djeluju na cijelom    

području Bosne i Hercegovine, dok se većina 

drugih fi rmi iz ove branše nacionalno polarizira po 

entitetima.

 Europlakat ima potpisane ekskluzivne 

ugovore sa svim većim gradovima Federacije Bosne 

i Hercegovine, a u Republici Srpskoj sa Banjalukom. 

U gradski namještaj BiH investirali su do sada oko 15 

miliona KM. 

 Njihovi klijenti su uglavnom velike domaće, 

regionalne i svjetske kompanije, svjesne značaja i 

moći reklame.

 „Prednosti su nam efi kasnost u ispunjenju želja 

naših klijenata. Analizirajući rezultate reklamiranja 

gotovo uvijek registriramo rast prodaje proizvoda ili 

usluga, tako je klijentima zagarantovan uspjeh“, kaže 

Gracić. 

Jeftino domaće tržište

 Poslovanje Eroplakata je do sada dosta stabilno, 

iako vlast ne poduzima značajnije mjere na stvaranju 

povoljnijeg poslovnog ambijenta za sve.

 „Elektronski mediji su u borbi za prostor 

smanjili cjenovnu i rabatnu politiku kako bi zadovoljili 

klijente i tako učinili domaće tržište veoma jeftinim. 

Veliki klijenti smanjili su svoje budžete namijenjene za 

oglašavanje u Bosni i Hercegovini i tako je postignut 

kontraefekat“, pojašnjava Gracić. 

 Prema podacima kojima raspolažu u 

Europlakatu, neki od «velikih svjetskih klijenata» na 

oglašavanje u Hrvatskoj godišnje troše 10-20 miliona 

eura, dok u Bosni i Hercegovini ne potroše niti dva 

miliona, što se čini dosta drastičnim. 

 Ukupan “medijski kolač” u Bosni i Hercegovini 

danas iznosi oko 60 milona KM. U susjednoj Srbiji je 

prije četiri godine taj iznos bio oko 20 miliona KM, 

a danas je dostigao nivo od oko 200 miliona KM 

godišnje. U Hrvatskoj se također kreće između 200-

300 miliona KM .

Konkurencija - nelojalna 

 Sve češća je praksa postavljanja panoa 

na neprikladnim mjestima bez odgovarajućih 

građevinskih dozvola i bez plaćanja dažbina. 

Oglašivači kao takvi nastupaju sa damping cijenama, 

što je jedan od problema sa kojim se Europlakat već 

nekoliko godina suočava. Taj problem je najizražajniji 

u Sarajevskom kantonu gdje postoji oko 400 nelagalno 

postavljenih reklama za koje se ne plaćaju dažbine, 

što prema procjenama oštećuje budžet za 400 -500 

hiljada KM.

 «Kanton Sarajevo je povećao dažbine 

Europlakatu za 1000 posto prekršivši tako odredbe 

našeg međusobnog Ugovora. Istovremeno su 

omogućili postojanje nelojalne konkurencije. Time 

je nanesena ogromna fi nansijska šteta našoj fi rmi, a 

što je još gore, stvoreni su netržišni uslovi poslovanja. 

U početku smo se žalili, prigovarali, molili i na kraju 

nam je preostalo da tužimo Kanton Sarajevo“, kaže 

direktor.

 Iz Europlakata očekuju od nove vlasti da 

riješi njihov problem, da doprinese ekonomskom 

prosperitetu i razvoju biznisa. Dok se to ne desi, 

Europlakat group neće više investirati u BiH. 

Elvira Baždar

Vodeća pozicija na tržištu BiH

 „Europlakat“ d.o.o. kćerka velikog 

svjetskog oglašivača
Osnovna djelatnost postavka gradskog mobilijara- Konkurencija nelojalna-vlasti ne pomažu

Nijaz Gracić, direktor Europlakata

bih I Eu

 Od 2002. godine Komisija europskih za-

jednica  redovno izvještava Vijeće i Parlament o 

napretku kojeg su postigle zemlje zapadnog Bal-

kana. Ovaj izvještaj uglavnom prati istu strukturu 

kao prethodnih godina i ukratko opisuje odnose 

između Bosne i Hercegovine i Unije; analizira si-

tuaciju u BiH u pogledu političkih kriterija za član-

stvo; analizira situaciju na osnovu ekonomskih kri-

terija za članstvo; preispituje sposobnost zemlje da 

postepeno približava svoje zakonodavstvo i politi-

ke sa onim u “acquis”-u, u skladu sa Sporazumom 

o stabilizaciji i pridruživanju i prioritetima Europ-

skog partnerstva.

 Ovaj izvještaj pokriva period od 1. oktobra 

2005. godine do 30. septembra 2006. godine. Na-

predak se mjeri na osnovu donesenih odluka, usvo-

jenih zakona i provedenih mjera. Komisija iznosi 

zaključke o BiH u posebnom komunikeu o proši-

renju, na osnovu tehničke analize koja je sadržana 

u ovom izvještaju. 

E 

 U poglavlju koje se odnosi na europske stan-

darde razmatra se sposobnost zemlje da postupno 

približi svoje zakonodavstvo i politike onima koji 

su vezani za acquis u pogledu unutarnjeg tržišta, 

sektorskih politika i pravosuđa, slobode i sigurnos-

ti, a u skladu sa Sporazumom o stabilizaciji i pri-

druživanju i prioritetima iz Europskog partnerstva. 

Također je napravljena analiza administrativnih 

kapaciteta BiH. 

U  - S  



 Na polju standardizacije i certifi kacije pos-

tignuto je malo napretka. BiH još nije počela im-

plementirati Zakon iz 2004. godine o uspostavi tri 

nezavisna Instituta za standarde, mjeriteljstvo i 

intelektualno vlasništvo. Zbog toga pitanja vezana 

za standarde (kao i za mjeriteljstvo) još uvijek rje-

šava zajedničko tijelo, Institut za standarde, mje-

riteljstvo i patente Bosne i Hercegovine (BASMP). 

BASMP je Partnersko tijelo Europskog komiteta za 

standardizaciju (CEN), te pridruženi član Europ-

skog komiteta za elektro-tehničku standardizaciju 

(CENELEC). BASMP je također puni član Europ-

skog instituta za telekomunikacijske standarde 

(ETSI).  

 Do kraja 2005. godine usvojeno je 6028 Eu-

ropskih standarda (EN) kao standardi Bosne i Her-

cegovine (BAS), od kojih je većina usvojena meto-

dom deklaracije. Od ukupnog broja usvojenih EN-

ova, 120 su oni koji pružaju pretpostavku usklađe-

nosti sa suštinskim uvjetima tehničkih propisa.  

 Institut za standardizaciju osnovao je 40 teh-

ničkih komiteta i 64 radne grupe sa 724 zaposlena 

stručnjaka za pripreme BAS standarda. 

M

 Na polju mjeriteljstva razvijalo se malo toga. 

Institut za mjeriteljstvo je pridruženi član Organiza-

cije za zakonsko mjeriteljstvo (OIML) i EUROMET-

a (Europska saradnja u mjeriteljskim standardima). 

U maju 2006. godine usvojen je Pravilnik o unutar-

njoj organizaciji Instituta za mjeriteljstvo. Počela je 

sa radom komisija za preuzimanje i raspodjelu za-

dataka, opreme, arhiva i novčanih sredstava, kao i 

državnih službenika i uposlenika. Zakonodavstvo o 

mjeriteljstvu nije usklađeno sa standardima EU koji 

zahtijevaju razdvajanje pravnog, naučnog i indus-

trijskog mjeriteljstva. Također,  postojeći entitetski 

Zakoni o mjeriteljstvu nisu u potpunosti usklađeni 

sa državnim. Urađena je studija koja pruža osnov 

za pripremu strategije razvoja mjeriteljstva u BiH.

 Institut za akreditaciju je izdao 26 akredita-

cija, 11 za laboratorije za testiranje, 4 za laboratori-

ju za kalibraciju, 2 za tijela za certifi ciranje proizvo-

da, te 9 za inspekcijska tijela. 

 

N 

 U pogledu nadzora tržišta preduzeti su 

ograničeni koraci. Rukovodna mjesta u Agenciji za 

nadzor tržišta su popunjena, a odluka u vezi sa lo-

kacijom Agencije donesena. Ipak, Agencija još uvi-

jek nije operativna. Sistem nadzora tržišta ostaje u 

velikoj mjeri zasnovan na obaveznim standardima 

i predtržišnoj kontroli. Neophodan je daljnji razvoj 

sistema nadzora tržišta zasnovan na odgovara-

jućem zakonodavstvu vezanom za proizvode.

Z   

 U području zaštite potrošača i zdravlja pos-

tignut je određeni napredak. Zakon o zaštiti pot-

rošača iz 2003. godine zamijenjen je novim aktom 

koji uvodi instituciju Ombudsmena za zaštitu po-

trošača, te pruža veća prava potrošačima u Bosni i 

Hercegovini. Relevantna institucija Ombudsmena 

još nije uspostavljena. Bosna i Hercegovina ima i 

Državno udruženje potrošača, čiji je cilj promo-

viranje Zakona o konkurenciji i Zakona o zaštiti 

potrošača. Aktivnosti ovog Udruženja su još uvijek 

ograničene zbog nedostatka izvora fi nansiranja (fi -

nansira se iz simbolične članarine). 

Pripremila: Dubravka Bošnjak

Izvor: 

www.dei.gov.ba, 

Izvještaj EK o napretku BiH za 2006. 

www.europa.eu 

Izvještaj o napretku BiH

BIZNIS

Edukacija u Komori za privrednike

Sporazum o ulasku u CEFTA
 Sporazum o slobodnoj trgovini za Centralnu Evropu - CEFTA 

(Central European Free Trade Agreement) su kao osnivači potpisale 

Poljska, Mađarska i bivša Čehoslovačka 21.12.1992. godine u Krako-

wu. Kasnije su Sporazum potpisale Slovenija, Rumunija, Bugarska, 

Hrvatska i Makedonija i neke druge zemlje. Ovim Sporazumom su se 

regulisala brojna ekonomska pitanja i otvoreni bolji putevi saradnje 

na prostoru od Baltičkog do Jadranskog i Crnog mora sa oko 90 mili-

ona stanovnika. Zemlje CEFTA sarađuju na uspostavi slobodne trgo-

vine između članica, kao i sa ostatkom globalne ekonomije. Saradnja 

u regionalnoj trgovini koju je usvojila CEFTA je potpuno kompati-

bilna i komplementarna sa procesom stabilizacije i pridruživanja i 

zamjenjuje sistem bilateralnih sporazuma o slobodnoj trgovini  koje 

su potpisale zemlje Jugoistočne Evrope u okviru Pakta stabilnosti. 

 Postoji problem koji se odnosi na sporazume o slobodnoj trgo-

vini BiH sa Srbijom i Hrvatskom. Proizvođači u ovim zemljama pri-

maju više pomoći od svojih vlada nego proizvođači u BiH. Još uvijek 

ne postoje mehanizmi da se, na primjer, vrši certifi ciranje proizvoda 

iz BiH kako bi se mogli prodavati u susjednim zemljama, a ove zeml-

je su uspostavile režime certifi kacije koji omogućavaju prodaju tih 

proizvoda u BiH. Korijen problema je što BiH nije ispravno procije-

nila potencijelne efekte bilateralnih sporazuma o slobodnoj trgovini 

sa Srbijom i Hrvatskom prije potpisivanja. Krajem 2006. godine BiH 

i Srbija su odbile potpisivanje Sporazuma, jer nisu riješeni preostali 

bilateralni problemi u vezi s akcizama za cigarete i poljoprivredne 

proizvode. 

 Predsjedništvo BiH je 18.12.2006. godine dalo podršku pot-

pisivanju ovog Sporazuma. BiH je uspjela da se uvede dodatna klau-

zula u Sporazum koja omogućava da zemlje razgovaraju o carinskoj 

zaštiti poljoprivrede, ali da postoji pravo da se tokom tih razgovora 

privremeno uvedu zaštitne mjere. Ulaskom BiH u CEFTA otvaraju se 

nove mogućnosti za naše privrednike. 

 BiH je potpisala Centralnoevropski sporazum o slobodnoj tr-

govini (CEFTA) 19.12.2006. godine. CEFTA će omogućiti brže rje-

šavanje trgovinskih sporova, ukidanje vancarinskih barijera sa čime 

su se naši izvoznici često suočavali. Domaćim kompanijama će biti 

olakšan izvoz u članice, ali i u EU. U Sporazum je ugrađena moguć-

nost zadržavanja mjera zaštite domaće proizvodnje.

 Ovaj Sporazum su isti dan također potpisale Rumunija, Srbija, 

Crna Gora, Albanija, Bugarska, Moldavija, Hrvatska, Makedonija i 

Kosovo. Sporazum će zamijeniti 31 bilateralni ugovor o bescarinskoj 

zoni između zemalja regiona, a nakon potpisa mora biti ratifi ciran i u 

parlamentima zemalja potpisnica.

 Komora će organizovati seminar na ovu aktuelnu temu 

(«Vanjskotrgovinsko poslovanje u uslovima regionalne integra-

cije CEFTA») 30. januara/siječnja 2007. godine.

Predavač dr. Mirsad Kikanović  (Ministarstvo vanjske trgovine i 

ekonomskih odnosa BiH)

  Seminar će vam pružiti detalje informacije o ekonomskim 

pitanjima CEFTA.

Faruk Podrug

zakoni, odluke, propisi

Legislativa
BOSNA I HERCEGOVINA

Uputstvo o uništenju i ustupanju carinske robe    

(«Sl. glasnik BiH», broj 93/06)

FEDERACIJA BIH

Odluka o izmjeni Odluke o tarifi  naknada    

(«Sl. novine F BiH», broj 71/06)

Odluka o odobravanju izdvajanja sredstava iz Proračuna 

Federacije Bosne i Hercegovine za 2006. godinu Federal-

nom ministarstvu razvoja, poduzetništva i obrta za potrebe 

očuvanja starih zanata («Sl. novine F BiH», broj 75/06) 

Uredba o izmjenama i dopunama Uredbe o metodologiji za 

pripremu programa i izradu početnog bilansa preduzeća za 

privatizaciju («Sl. glasnik BiH», broj 73/06) 

Pravilnik o izmjenama Pravilnika o stručnom ispitu za tu-

rističke vodiče («Sl. novine F BiH», broj 75/06)

 S.O.

•

•

•

•

•

Primjena Zakona o 

prekršajima

 Nastavljene su aktivnosti na implementaciji novih en-

titetskih zakona o inspekcijama i na unapređenju efi kasnosti 

rada inspekcija, tako da je SPIRA sa Federalnom upravom za 

inspekcijske poslove upriličila edukaciju inspektora svih nivoa 

u Federaciji BiH po Zakonu o prekršajima Federacije BiH.  

 U okviru projekta SPIRA – Pojednostavljivanje aktiv-

nosti izdavanja dozvola i režima inspekcija, aktivno su učestvo-

vali i predstavnici Komore. Radi se o projektu američke Agen-

cije za međunarodni razvoj (USAID), implementiran od strane 

Chemonics International Inc. Projekat je počeo sa radom 2005. 

godine. 

M.K.



Na osnovu člana 39. a u vezi sa članom 62. i 63. Statuta Privredne komore Kantona Sarajevo – prečišćeni tekst 

(“Službene novine Kantona Sarajevo”, broj 7/06), člana 4. Odluke o organizaciji i radu Komore i člana 6. Pravil-

nika o načinu formiranja cijena u Komori, Upravni odbor Privredne komore Kantona Sarajevo, na petoj sjednici 

održanoj 12. decembra 2006. godine, donio je

O D L U K U

o izmjenama i dopunama Cjenovnika usluga Privredne komore Kantona Sarajevo

I

U Cjenovniku usluga Privredne komore Kantona Sarajevo, koji je usvojen Odlukom Upravnog odbora Komore 

broj 1-20/04 od 01.06.2004. godine i Odlukom o izmjenama i dopunama Odluke broj 1-16/05 od 08.06.2005. 

godine, tačka IV.3. i tačka IV.4. PONUDA/TRAŽNJA/ OGLAŠAVANJE «Oglašavanje reklamno-propagandnih 

poruka u Glasniku i drugim publikacijama Komore i Reklama na web site Elementi» mijenjaju se i glase:

3. Oglašavanje reklamno-propagandnih poruka u Glasniku i drugim publikacijama Komore za

različite formate

CJENOVNIK OGLAŠAVANJA REKLAMNO-PROPAGANDNIH PORUKA 

Veličina reklame

CIJENA U KM

Članovi Komore Ostali

crno-bijela
kolor stranice

+ 50%
crno-bijela

kolor stranice

+ 50%
1/5 stranice 120 180 180 270

1/4 stranice 170 255 250 375

1/3 stranice 250 375 370 555

1/2 stranice 370 555 550 825

1 stranica 500 750 750 1100

Cijena na koricama se uvećava za 20% prema gore specifi ciranim veličinama.

U cijene nije uračunat PDV u visini od 17%.

4. Reklama na web situ Komore

U cijene nije uračunat PDV u visini od 17%.

VRSTA REKLAME

CIJENA U KM

1 mjesec 

pokazivanja

3 mjeseca 

pokazivanja

6 mjeseci 

pokazivanja

Članovi Ostali Članovi Ostali Članovi Ostali

Stalna slika/baner
Stalna slika/ baner na vrhu  prve 

stranici Komore 

Veličina 580x60 pixela

310 520 912 1400 1600 2400

Stalna slika/ baner na prvoj stranici 

Komore, na sredini 

Veličina 300x60 pixela 

150 260 456 700 800 1200

Stalna slika/ baner na prvoj stranici 

Komore, gornji desni ugao  

Veličina 200x60 pixela

100 170 300 470 530 800

II

Ova odluka stupa na snagu danom donošenja.

POTPREDSJEDNIK

UPRAVNOG ODBORA KOMORE

Silvana Marić, dipl.ing.građ.    

Broj: 1 - 44/06

Sarajevo, 12.12.2006. godine      



         Na osnovu člana 18. Zakona o privrednim komorama u Federaciji Bosne i Hercegovine («Službene 

novine Federacije BiH», broj 35/98 i 34/03) i člana 31. a u vezi sa članom 62. i 63. Statuta Privredne komore 

Kanatona Sarajevo – prečišćeni tekst, Skupština Privredne komore Kantona Sarajevo, na drugoj sjednici 

održanoj 14. decembra 2006.godine, donijela je 

O D L U K U

O VISINI I NAČINU PLAĆANJA ČLANARINE 

Član 1.

         Za članove Privredne komore Kantona Sarajevo (u daljem tekstu: članovi Komore) iz člana 6. Zakona 

o privrednim komorama u Federaciji Bosne i Hercegovine («Službene novine «Federacije  BiH», broj 35/98 

i 34/03), koji imaju sjedište na teritoriji Kantona Sarajevo, za fi nansiranje zajedničkih interesa koji su od-

ređeni aktima Komore i Godišnjim programom rada, visina članarine ostaje nepromijenjena u odnosu na 

2006. godinu.

Za novoprimljene članove Komore utvrđuje se visina članarine u iznosu koji čini osnovica, najniža bruto 

plaća ukupnog broja zaposlenih, utvrđena prema posljednjim objavljenim statističkim podacima Federal-

nog zavoda za statistiku, pomnožena sa 4,8%o.

          Kolektivni članovi Komore plaćaju kotizaciju u visini 10% od iznosa ostvarenog po osnovu naplaćene 

članarine od svojih članova.

Član 2.

        Ukoliko po obračunu iz člana 1. ove odluke članarina iznosi manje od 30,00 KM, u tom slučaju članovi 

Komore uplaćuju članarinu u minimalnom iznosu od 30,00 KM, mjesečno.

Član 3.

       Uplata članarine vrši se na transakcijske račune Privredne komore Kantona Sarajevo, kod poslovnih 

banaka, i to:

• LT Gospodarska banka d.d. Sarajevo, broj računa: 170 100 20002687 39,

• Vakufska banka d.d. Sarajevo, broj računa: 160 200 00005010 28,

• Union banka d.d. Sarajevo, broj računa: 102 050 00000067 88

• Raiff eisen bank d.d. Sarajevo, broj računa: 161 000 000 456 0078

Član 4.

         Privredna komora Kantona Sarajevo svakom članu Komore izdaje rješenje o visini mjesečne članari-

ne.

         Za novoprimljene članove u toku poslovne godine izdaje se rješenje sa danom pristupanja u članstvo 

komore.

Član 5.

        Članarina se uplaćuje mjesečno, do petnaestog u mjesecu za predhodni mjesec.

        Članarina ima tretman troškova preduzeća, banaka i drugih članova Komore, saglasno odredbama 

kodeksa računovodstvenih načela i standarda.

Član 6.

        Ovlašćuje se Upravni odbor i Predsjednik Privredne komore Kantona Sarajevo da daju bliže tumačenje 

za provođenje odredaba ove odluke.

Član 7.

       Ova odluka stupa na snagu danom donošenja, a primjenjuje se od 01. januara 2007. godine.

       Ova odluka će se objaviti u «Službenim novinama Kanatona Sarajevo».

                                   PREDSJEDNIK SKUPŠTINE 

Broj: 29-40/06                       mr. Muhamed Šaćiragić

Sarajevo, 14.12.2006. godine



OBEZBJEÐENA:

moderna prezentacijska oprema; 

sistem za simultani prijevod sa 

posebnom kabinom za prevodioce; 

lcd projektor; 

notebook; 

kamere; 

razglas; 

internet....

Nazovite Privrednu komoru 
Kantona Sarajevo

++387 33 25 01 00/25 01 08

Želite organizirati 

različite

  - prezentacije

  - promocije

  - predavanja

  - seminare 

  - workshopove

  - kurseve

  - susrete

  - okrugle stolove

  - sjednice  

Potrebne su vam sale sa najmodernijom 
opremom i ugostiteljskim uslugama!?


